
Car ja soit ce que elle ne donne aucun pover en la temporalité, elle a aultres vertus et effets.

Primierement, aprés 'onction, le Roy est tenu en plus grant honeur et reverence de son peuple; et conmune-
ment au couronement du Roy I’en fait grant joe et grans solempnités; et aussi le Roy en est plus amés de ses
subjés; et aussi le couronement et I'onction du Roy se puet faire afin que la grant magnificence du Roy soit mon-
stree, et que il en soit olus craint de sez subjés et de sez voysins, comme le roy Assuerus fist un grant convy
de seigneurs et de pueple pour monstrer sa tres grant puissance, et sez grans richeces, et la gloyre de son roy-

aume, conme il [est] escript Esfer primo capitulo.

Mez quoy que nous dions dez aultres Roys, il samble que nul ne doie doubter que le roy de France ne prain-

gne especial grace du Saint Espirit par sa saincte unction. Car, ainssi que il est plus merveilleusement oynt et

plus especialment que nul aultre Roy, c’est chose vraysamblable que, devant tout aultre, il receve par celle unc-
cion especial don et grace du Saint Espirit. Car il est oynt de la Saincte Ampoule, laquelle fust envoiee par
I’Angre du Ciel, pour quoy il appiert que lez roys de France ne sont pas oyns seulement par ordenance hu-
maine, mez sont oyns, consecrés et couronnés par I’ordenance du Pere, du Filz et du Saint Espirit. Laquelle
chose nous appiert clerement pour la tres merveilleuse maniere de trouver primierement lez armes lezquelles
lez roys de France portent quant a present; car ainssi conme aucunes Cronyques racontent, lez roys de
France soloient jadis, avant que ilz fusent convertis, en leurs armes porter troys crapaux, lezquelx furent par mi-

racle en troys f[1]our de lis, en 'oneur et remambrance de toute la Trenité, merveilleusement convertis.

Et qui, aussi, rapella en doubte que le tres puissant roy de France ne soit ordené et establi de Dieu? Car, si
nous considérons, primierement, conment Diex, par tres merveilleuse maniere, envoia au roy de France sez
armez; secondement, I'angre du ciel pour apporter I’Ampoule dont, au jour d’uy, touz les Roys de France
sont consecrés; tiercement, lez glorieux sains qui sont issuz de 1'Ostel de France; quartement, conment lez
roys de France guerissent touz malades, seulement par toucher, d’'une maladie appllee lez escrouelles; quinte-
ment, conment Diex I’a fait son especial tresorier en ce siecle, de si noble tresor conme est celuy que il luy
garde en sa Sainte Chapelle, se nous considerons cez choses et plusieurs aultres graces et miracles que Diex a
fais, singulierement, pour les roys de France sur touz aultres Roys, nous poons dire, sanz doubter, que Diex

I’a fait et ordené son vicaire en la temporalité ou tres noble et tres puissant royaume de France.

ja soit ce que il soient plusieurs manieres de seignories royaulx, come dist Aristote en Politiques, ...... . Mez
toute seignorie royal si est entrouduite de ordenance devine ou humaine; et cela nous appiert assez in libro

Regum, ouquel nous avons que Diex ordena la seignorie royal par Samuel, et monstra quel devoit estre le

[=2]
o



HEWRTNEIS (98:9)

droit du Roy; de 'ordenance humaine appiert, tant ou Viel que Novel Testement, que en plusieurs Hystoires,

par lezquellez il appiert conment plusieurs Roys furent par la volanté dez honmes fais.

HENY O VHERE S Qi o S oYK CERAVEELHE R 4RO 52 Q0 8E QB 8085°

le Roy qui vandret par succession deveroit regarder ce qui seroit plus raisonable et plus profitable au bien

comun et a toute la chose publique.

ce n’est pas chose neccessaire que un Roy qui vient par succession prengne aucun pover sur la temporalité
par cause de son couronement, soit couroné par/persone de Sainte Eglyse ou par aultre. ...un Roy est ordené
et establi...par la volonté et 'ordenance du pueple; car chascun pueple qui n’est subject a Roy ou a Impereur
puet, par le Droit dez gens, eslire et faire un Roy, ...aussi est il en la volonté du peuple ordener que lez Royz

qui viengnent par succession et I'un Roy mort, que I’autre succede et ait plaine seignorie du royaume, sanz cou-

ronement ou aultre sollempnité;. ...et se le Roy, en ce cas, prent pover en la temporalité en son couronement,
ce n’est pas par vertu du couronement, mez est par la force du convenant et de I’ordenance de celluy qui le roy-
aume primierement ordena et establi; et ainssi il ne prent aucun pover de celluy qui le courone, soit clerc ou

lays, mez de celluy seulement qui le royaume primierement ordena et establi.

le roy Pypin a esté esleii par le pueple, ne n’a pas, pour sez demerites, deservi estre deposé, ne aussi ceulx qui
sont, jusques au jour d’uy, descendus de luy, mez sont lez roys de France oyns de la Saincte Ampoule envoiee
par ’Angre dez Cieulx. Et que dirons nous plus? Considerons la saincteté de ceste benoite lygnie; et primiere-
ment, lez fés et lez miracles de monseigneur saint Charlemaigne, de monseigneur saint Louys, roy de France,
saint Louys de Marseille, saint Charles de Blais, jadiz duc de Bretaingne, et de plusieurs aultres Sainz qui
sont descendus de ceste lygnie; considerons aussi lez graces, lez vertus et lez miracles que Diex a fais et ottroiés
a Charles, le Quint de ce nom, qui a present regne; et certes nous trouverons, et pourons selirement conclurre,
que le royaume de France qui a present est, si est vray et naturel royaume, sanz violence, sanz force et sanz ty-

rannie, et de la volanté de Dieu establi.

SO EQEENXESD KUK EENTV WA euniIsQiiQ0° vivat rex! HHRE- HEHHRE-—

Vivat rex; vive le roy. Qui ainsi ne le quiert et desire ou qui vouldroit sa royale seigneurie estre mueee en
aultre police ou estre cassee, destruicte ou mauvaisement diminue, je monstre et prononce que tel ne se mon-
stre pas estre loyal filz de saincte eglise et bon subject du roy, et que pis est il resiste a Dieu et a son ordo-
nnance. Omnis potestats a Deo, et qui potestati resistit, Dei ordinationi resistit. Rom.XIII. Toute poissance
comme dit saint Pol est de Dieu, et qui resiste a poissance resiste a divine ordenance. Cecy a plus especial lieu
en la puissance royale de France que ailleurs. Pour quoy? Pour ce, ou nom Dieu, que sa puissance est plus espe-
cialment approuvee et honnouree de Dieu que les aultres. Et comment? Pou ce que quant fit Remy Clovis le
premir roy crestien, il 'oigni de la saincte ampoule encore par miracle, et le consacra en signe de royale pui-
ssance et comme sacerdotale ou pontificale dignite. Celuy doncques seroit repugnant au miracle de Dieu et
comme scismatique et sedicieux qui ne se consentiroit a ceste priere et a ce beau cry que faict tousiours la

fille du roy, sa tres loialle et tres devote: vivat rex, vivat rex; vive le roy, vive le roy.

Tyranni proprietas est quaere non commune bonum subdirorum, sed utile Principum. Tales sunt Pastores

qui non pascunt gregem Domini, sed semetipsos.

